
Wakayama Di Dalam Hatiku

Muhammad Ismail bin Izihan

Tahun Ke-3 Fakulti Perlancongan Malaysia

Setiap kali membicara tentang Wakayama di negaraku sendiri, ramai orang yang
bertanya kembali “Ada ke tempat yang namanya sebegitu?” Walaupun diri sendiri
telah memilih Wakayama sebagai university pilihan pertama, hakikatnya saya tidak
mempunyai apa—apa pengetahuan tentang Wakayama, dan hanya menganggap bahawa
Wakayama ini hanyalah suatu tempat perkampungan yang tidak mempunyai apa-—apa
keistimewaan. Sebagai seorang yang lahir dan membesar di kawasan bandar besar,

saya tidak mempunyai harapan yang tinggi terhadap Wakayama

Tetapi, 3 tahun setelah datang ke Jepun dan selepas pelbagai pengalaman,
pemikiran saya terhadap Wakayama telah berubah banyak. Walaupun Wakayama dikatakan
sebagai suatu kawasan yang agak kampung berbanding Osaka dan Tokyo, bagi diri
saya yang sekarang Wakayama adalah jauh lebih istimewa berbanding dua bandar besar

tersebut.

Antara faktor terbesar yang membuatkan pemikiran saya berubah ialah penduduk
lokal Wakayama tersendiri. Ramai penduduk yang sudi berinteraksi dan berkomunikasi
dengan diri saya sendiri, termasuklah nenek-nenek yang gigih berkerja di sawah
padi yang selalu menyapa saya dengan penuh semangat ketika saya menuju ke Family
Mart berdekatan, jiran—jiran saya dan kawannya yang baik hati kerana sanggup
membantu saya ketika tayar basikalku pancit, nenek yang duduk bangunan sama dengan
diriku yang selalu mengucapkan selamat pulang ketika ku pulang dari universiti,
dan ramai lagi yang jika diriku teruskan bertulis pasti tidak akan habis senarainya
di sini. Sebagai seorang pendatang, perasaan ramah mesra dan baik hati penduduk
Wakayama yang membuatkan saya rasa diterima sebagai seorang ahli komuniti di sini,

adalah suatu perkara yang amat penting bagi diriku.

Kehidupan seharian saya di Wakayama dipenuhi dengan pelbagai perkara yang amat
menarik. Sebagai contoh, hari-hari di mana salji berkumpul adalah jarang di
Wakayama, tetapi jika ada hari di mana perkara tersebut berlaku saya dapat
menyaksikan pemandangan indah di jalan bukit belakang universiti, ataupun dapat
melihat Wadanyan (maskot universiti) yang di sisinya terdapat orang salji, ataupun
menuju ke Kozagawa untuk menikmati alam sekitar dan berbarbeku bersama kawan-—
kawanku yang lain. Menetapi di Wakayama telah membuatkan diriku sedar bahawa

perkara—-perkara mudah dapat menjadi keseronokan hidup.

Atas bakti pengalaman—-pengalaman tersebut, Wakayama telah berubah daripada
sebuah tempat yang saya tidak mempunyai apa—-apa perasaan, kepada kampung kedua
saya yang amatlah teristimewa bagi diriku. Setelah penat lelah berlancong ke
tempat lain, memulangi ke Wakayama dan menikmati cuaca yang sederhana merupakan
salah satu rezeki dalam hidupku. Bak pepatah Melayu, “hujan emas di negeri orang,
hujan batu di negeri sendiri, lebih baik negeri sendiri,” Wakayama telah menjadi

kewujudan ibarat “negeri sendiri” di dalam hatiku.



